
Lögreglustöðin Hverfisgötu

Í gildandi fjárlögum er heimild til þess að selja húsnæði dómstóla, lögreglu- og 
sýslumannsembætta og kaupa eða leigja annað hentugra húsnæði í tengslum við 
endurskipulagningu starfseminnar. Í ljósi þessa og með hliðsjón af því að húsnæðismál 
lögreglunnar á höfuðborgarsvæðinu og ríkislögreglustjóra eru til skoðunar er rétt að árétta að 
Reykjavíkurborg úthlutaði ríkinu lóð undir lögreglustöð þann 19. júlí 1960. Samkvæmt þá 
gildandi lögum bar Reykjavíkurborg að taka þátt í kostnaði við byggingu fangelsa ríkisins. 
Við byggingu fangelsishluta lögreglustöðvarinnar varð því til eignarhlutur Reykjavíkurborgar 
í lögreglustöðinni. Samkvæmt meðfylgjandi eignaskiptasamningi er eignarhlutur 
Reykjavíkurborgar 26,2% og eignarhlutur ríkissjóðs 73,8% í lögreglustöðinni sbr. 
eignaskiptasamning sem unninn var á vegum ríkisins. Lóðarleigusamningur um lóð 
lögreglustöðvarinnar hefur ekki verið gefinn út.

Unnar hafa verið deiliskipulagshugmyndir um uppbyggingu á baksvæði lögreglustöðvarinnar 
og þar má sjá fyrir sér ýmsa möguleika í húsnæðismálum lögreglunnar og/eða annarri 
starfsemi á vegum ríkisins, t.d fyrir Landsrétt. Hver svo sem niðurstaðan verður í þeim efnum 
þá mun Reykjavíkurborg afmarka nýja byggingu með nýrri lóð og er óskað eftir samstarfi við 
ríkið um slíka afmörkun í deiliskipulagi. Sömuleiðis er óskað eftir samstarfi við ríkið ef til 
stendur að selja húsnæði lögreglunnar sbr. framangreint. Í því tilviki verður væntanleg 
uppbygging á reitnum til annarra nota skilgreind í því skipulagsferli sem framundan er. 

Varðandi mögulegan flutning lögreglunnar af Hverfisgötunni leggur borgin mikla áherslu á að 
staðsetning hennar verði tryggð í miðborginni – vegna þess þunga sem er í störfum hennar í 
tengslum við miðborg Reykjavíkur

